ՏԵՂԵԿԱՆՔ - ՀԻՄՆԱՎՈՐՈՒՄ


«Հայաստանի Հանրապետության կառավարության 2013 թվականի հոկտեմբերի 10-ի N 1104-Ա որոշումն ուժը կորցրած ճանաչելու մասին» ՀՀ կառավարության որոշման նախագծի ընդունումը պայմանավորված է այն հանգամանքով, որ վերոհիշյալ որոշմամբ ՀՀ կառավարությունը համաձայնություն էր տվել Հայաստանի Հանրապետության և  Ռուսաստանի Դաշնության կառավարությունների միջև Հայաստանի Հանրապետությունում Ռուսաստանի Դաշնության պետական սահմանի բարեկարգման դաշնային գործակալության ներկայացուցչության իրավական կարգավիճակի մասին համաձայնագրի կնքման առաջարկությանը: Սակայն, Ռուսաստանի Դաշնության Նախագահի 2016 թվականի փետրվարի 2-ի N 40 հրամանագրով ՌԴ պետական սահմանի բարեկարգման գործակալությունը լուծարվել է, ինչի արդյունքում նշված ոլորտում միջկառավարական համաձայնագիր կնքելու անհրաժեշտությունը վերացել է:

Ելնելով վերոգրյալից, նպատակահարմար է ուժը կորցրած ճանաչել ՀՀ կառավարության 2013 թվականի հոկտեմբերի 10-ի «Հայաստանի Հանրա​պետության կառավարության և Ռուսաստանի Դաշնության կառավարության միջև Հայաստանի Հանրապետությունում Ռուսաստանի Դաշնության պետական սահմանի բարեկարգման դաշնային գործակալության ներկայացուցչության իրավական կարգավիճակի մասին» համաձայնագրի կնքման առաջարկությանը համաձայնություն տալու մասին» N 1104-Ա որոշումը:
